
　　多見牴牾兹但傚武功例槩名曰志從其實也

　舊乘例繁而紀畧筆已而削人兹但裁爲十六卷

　　綱十二目五十旁蒐羣書咨詢遺蹟取古名家

　　詩文以易時吻凡拙墨所及片辭不入蓋亦有

　　所鍳云

　于欽以歷下山水甲齊魯泉甲天下舊志耳目不

　　及便從簡遺吾友楊子素負奇情兼有濟勝之

　　具凡窮山幽谷荒疃僻壤屐齒皆經故兹山川

　　里社草木鳥獸諸則取資良多遂使齊城風物

　　無隱不宣亦一隹事也

　亭苑祠宇存屬宮室廢入古蹟俾得開卷瞭然惟

　　至名泉欲詳列七十二數故悉入山川不復别

　　載

　錄詩文非資鞶帨蓋亦想當年遊覽之致徃還之

　　雅名士風流千載如見况鉅筆寫炤每存隻字

　　舊載恣行改削斷鶴續鳬大可軒渠兹取各名

　　家集詳加訂補一從元本庻爲古先生一開生

　　靣也六則皆舉其大餘見各卷不欲多及

